Forskrift om mellombelse endra bompengetakstar i Bergen
kommune, Vestland fylke

Heimel: Fastsett ved kgl.res. 16. desember 2016 med heimel i lov 21. juni 1963 nr. 23
om vegar (veglova) § 27 tredje ledd. Fremma av Samferdselsdepartementet.

§ 1 Feremal

Faremalet med forskrifta er & redusere lokal luftforureining i Bergen i periodar med hgg
luftforureining, ved mellombels bruk av endra bompengetakstar som trafikkregulerande tiltak.

§ 2 Verkeomrade

Forskrifta gjeld for bompengeomradet i Bypakke Bergen, og regulerer bruk av mellombels
endra bompengetakstar innanfor dette omradet.

Bompengeselskapet som har rett til innkrevjing av bompengar i Bypakke Bergen har og rett
til innkrevjing av takstane etter denne forskrifta.

§ 3 Vilkar
Mellombels endra bompengetakstar kan takast i bruk nar fglgjande vilkar er oppfylte:

a) Nar grenseverdiane i forureiningsforskrifta § 7-9 er overskridne, eller nar det er fare
for slik overskriding med forventa varigheit pa to dagar eller meir
b) At tiltaket er venta a ha effekt pa forureininga

§ 4 Styresmakt

Bergen kommune og Vestland fylkeskommune treff vedtak om og nar mellombels endra
bompengetakstar etter § 3 kan takast i bruk. Vedtaket skal fastsetje tidspunktet for
iverksetjing og varigheita av perioden takstane skal gjelde.

Vestland fylkeskommune kan i eige vedtak delegere myndigheita til & setja i verk tiltak etter
denne forskrifta til Bergen kommune.

Bompengeselskapet skal varslast om vedtak og delegasjon etter denne faresegna.

§ 5 Takstar

Dei endra bompengetakstane skal fastsetjast til fem gonger vedtekne takstar, og skal gjelde
alle trafikantgrupper som er omfatta av takstvedtaket for Bypakke Bergen.

Dei endra bompengetakstane kan takast i bruk heile eller delar av dagnet i perioden.

Dei endra takstane skal vere mellombelse og kan berre nyttast i avgrensa og kortvarige
periodar der vilkara for bruk av tiltaket er oppfylte.



§ 6 Varsel

Bergen kommune og bompengeselskapet skal kunngjere vedtak etter denne forskrifta pa ein
mate som sikrar almenta tilstrekkeleg informasjon.

Rerde bompengeselskap skal varslast skriftleg sa tidleg at nedvendig tilrettelegging kan
gjennomfgrast.

§ 7 Bruk av bompengeinntekter

Inntekter frd bompengeinnkrevjinga etter § 5 fell til bompengeselskapet og blir stilt til
disposisjon i samsvar med gjeldande finansieringsavtale for Bypakke Bergen.

Styringsgruppa i Bypakke Bergen kan likevel fastsette at inntektene fra dei endra takstane
kan bli brukt til tiltak for & fa ned trafikken i perioden det gjeld.

§ 8 lkraftsetjing

Forskrifta trer i kraft straks.



